
 

 
 
 
 

 

  

21 Mawrth 2019 

 

Annwyl Jerermy 

Rheoliadau Datblygiadau o Arwyddocâd Cenedlaethol (Cymru) (Diwygio) 2019 

Ystyriodd y Pwyllgor Materion Cyfansoddiadol a Deddfwriaethol Reoliadau 
Datblygiadau o Arwyddocâd Cenedlaethol (Cymru) (Diwygio) 2019 (y Rheoliadau) 
yn ei gyfarfod ar 18 Mawrth 2019. 

Gwnaethom adrodd am un pwynt technegol i'r Cynulliad Cenedlaethol o dan 
Reol Sefydlog 21.2(vii). 

Mae rheoliad 2(13)(b) yn mewnosod paragraff 8A newydd yn Atodlen 1 i Reoliadau 
2016. Dylai testun Cymraeg y Rheoliadau nodi “fel petai” yn y paragraff 8A 
newydd yn lle “fel a ganlyn”. Mae'r testun Saesneg yn nodi “as if”. Mae'r un peth yn 
digwydd eto yn Rheoliad 2(14)(b), sy'n mewnosod paragraff (8) newydd yn 
Atodlen 8 i Reoliadau 2016.  Eto, yn y paragraff (8) newydd, dylid nodi “fel petai” 
yn lle “fel a ganlyn”. Mae'r testun Saesneg yn nodi “as if”. 

Yn ei hymateb i’n hadroddiad, nododd Llywodraeth Cymru: 

Er nad yw “fel a ganlyn” yn gyfieithiad llythrennol o “as if”, mae’n cyflawni’r un 

swyddogaeth yn y cyd-destun, ac fe’i defnyddiwyd yn yr achosion hyn er 

cysondeb a rhwyddineb mynegiant. Am y rhesymau hyn, nid yw’r pwynt adrodd 

yn cael ei dderbyn.” 

Rydym yn parhau o'r farn bod “fel petai” yn cynrychioli defnydd bob dydd o’r 
Gymraeg ac, wrth graffu ar y Bil Deddfwriaeth (Cymru), rydym wedi clywed 
tystiolaeth am bwysigrwydd defnyddio iaith glir a syml mewn deddfwriaeth. 

Jeremy Miles AC 
Y Cwnsler Cyffredinol 



 

 

Am y rheswm hwnnw, hoffem dynnu eich sylw at y mater hwn a gofyn i chi 
ystyried y mater ymhellach. 

Anfonir copi o'r llythyr hwn at y Gweinidog Tai a Llywodraeth Leol. 

Yn gywir 

 

Mick Antoniw AC 
Y Cadeirydd 

Croesewir gohebiaeth yn Gymraeg neu yn Saesneg. 
We welcome correspondence in Welsh or English. 
 


